
Leiðsögukennari: Anna Sigríður Ólafsdóttir  
 



 

Útdráttur  

Þetta er lokaverkefni til B.Ed -prófs í leikskólakennarafræði og er heimildaritgerð um 

heilsuuppeldi í leikskólum með áherslu á næringu. Rannsóknarspurningin er: tækifæri 

leikskólans í heilsuuppeldi og hlutverk leikskólans með áherslu á næringu. Fyrst 

verður komið inn á næringarfræði og mikilvægi hollrar og fjölbreytilega fæðu. Stutt 

umfjöllun um mikilvægi hreyfingar og svefns. Einnig um áhrif næringar á líðan og 

heilsu leikskólabarna, tannumhirðu, sérfæðu og matvendi. Nefndar eru nokkrar leiðir 

fyrir leikskólakennara og foreldra sem hjálpar börnum að meta hollan mat með 

ýmsum skemmtilegum verkefnum og aðferðum. Síðan er fjallað um samstarf 

heimilsis og leikskóla. Samvinnan á sér stað með upplýsingaflæði og boðleiðum frá 

leikskóla til foreldra um það starf sem á sér stað í leikskólanum og þann mat sem 

verið er að gefa börnunum. Til að hámarks árangur náist í að tryggja leikskólabörnum 

hollan og fjölbreyttan mat er fólgin í samvinnu foreldra og leikskólakennara. 

Leikskólakennarar geta hvatt börn til þess að borða hollan mat á leikskólatíma en 

síðan þegar heim er komið skiptir máli að samræma kvöldmatinn við hádegismatinn í 

leikskólanum. Einnig er komið inn á ýmsar rannsóknir og kannanir sem athuga 

viðhorf og hegðun barna og foreldra, áhrif fjölmiðla á fæðuval barna og 

matarmenningu íslenskra og erlendra barna.  



 

Formáli 

Ég hef stundað nám í KHÍ í fjögur ár. Í júlí 2008 sameinaðist Kennaraháskóli Íslands 

og Háskóla Íslands og heitir nú Háskóli Íslands.  

Haustið 2007 hófst undirbúningur fyrir lokaverkefnið. Ég var nokkurn veginn 

búin að ákveða viðgangsefnið sumarið 2007 og langaði að skrifa eitthvað sem 

tengdist næringu og heilsu hjá börnum í leikskóla. Í samráði við leiðbeinanda var 

komist að niðurstöðu um að ég myndi skrifa heimildarritgerð um heilsuuppeldi í 

leikskólum með áherslu á næringu. 

Kveikjan að lokaverkefninu fékk ég í áfanganum næring, heilsa og hreyfing 

(vormisseri 2005). Aðrir áfangar sem tengjast mest viðfangsefni eru: Vettvangsnám II 

í heilsuleikskóla (haustmisseri 2006), lýðheilsa og heilsuefling (haustmisseri 2007). 

Dr. Önnu Sigríði Ólafsdóttur lektor í næringarfræði vil ég þakka kærlega fyrir 

góða leiðsögn og bæði við að finna fræðilegar vísindagreinar og við gerð 

lokaverkefnis og frágang. Að lokum vil ég þakka öllum sem komu að lokaverkefninu 

og þá sérstaklega Agli Ólafssyni og Katrínu Jónsdóttur fyrir yfirlestur. Einnig þakka 

ég Alfreði Rúnari Guðjónssyni fyrir mikla þolinmæði og stuðning á meðan ég 

stundaði nám við kennaraháskólann og við gerð lokaverkefnis.  


